
"Euskaldun zaharraren 
eta euskara ikasten 
ari denaren artean 

'continuum' luze bat dago"

Euskaraldia eta elgoibartarrak

Irene Macazaga Nuñez                          
Hizkuntzalaria eta doktorego aurreko ikertzailea

Orain dela hilabete ekin genion Euskaraldiari. 
Laugarren urtez, hamaika egunez euskaraz 
jarduteko eta entzuteko erabakia hartu ge-

nuen askok, baita gure erabileraren gaineko haus-
narketa egitekoa ere. Gogoan dut aurkezpen-eguna: 
plazan bildu, hausnarketa-ariketa bat egin, eta Bule-
gok sortutako kantu ofizialaz gozatzeko aukera izan 
genuen.

Ariketa hastear bazegoen ere, nire sentipena jada 
gazi-gozoa zen. Ezin nion iskin egin ikusten nuenari: 
elgoibartarrez betetako plaza, gehienak zuriak, eta 
gehienak euskara etxetik jasotakoak. Aitortu behar 
dut bazegoela euskara ikastera animatu den euskal-
tegiko ikasleren bat edo beste; baina, oro har, asko 
eta asko euskaldun zaharrak (eta zuriak) ziren (gi-
nen). “Betiko” elgoibartarrak.

Irmoki sinisten dut hori ez dela Elgoibarko gizar-
tearen isla, eta hala izaterik ere ez nuke nahiko. Maiz 
ikusten dut euskara eta euskaltzaletasuna sustatzeko 
ekintzetan Elgoibarko populazioaren zati handi ba-
ten errepresentazio falta: non daude euskara aspaldi 
erdi-ikasi, eta inguruagatik erabiltzeko aukerarik ez 
dutenak? Non daude euskaltegietara joateko baliabi-
derik edo denborarik ez daukatenak? Non daude eus-
kara hirugarren edo laugarren hizkuntzatzat duten 
etorkinak? Non daude horiek denak?

Euskaldun zaharraren eta euskara ikasten hasi 
berri denaren artean continuum luze bat dago; ha-
maika dira bi muturren tartean aurkitu ditzakegun 
euskaldun-profilak. Baina are garrantzitsuagoa den 
kontu batekin bukatu nahiko nuke: nola hel gaitez-
ke elgoibartar horiengana? Elgoibarren euskarak bizi 
duen egoera irudikatu nahi badugu, ezinbestekoa 
izango zaigu indibiduo guztion (edo gehienon) erre-
presentazioa bermatzea.mastodon.eus/@barren@tkm.eus



Mari Tere Galdos San Martin

2025eko ekainaren 10ean hil zen, 90 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Alaitasuna eta bizitzeko grinaren eredu.
Maite zaitugu.

Etxekoak

Santos Sanchez del Valle

Zenbat batailita kontatu dizkiguzun,
zenbat parranda egin dituzun,

zenbat abesti kantatu dizkiguzun,
zenbat maitasun partekatu dugun.
Gure bihotzean egongo zara betiko

maite zaitugu, aita, aitxitxa, birraitona.

Etxekoak

2025eko ekainaren 10ean hil zen, 102 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

IV. URTEURRENA 

Francisco Egea Garcia 

2021eko ekainaren 11n hil zen, 

70 urte zituela.

Izan zarenagatik
eta erakutsi duzunagatik
ez zaitugu inoiz ahaztuko. 

Familia

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Aita Agirreko aparkalekuan topeak 
behar dira: "Aita Agirreko aparkalekua 
eta Kultur Kafea tabernako terraza be-

reizteko topeak behar dira. Batzuetan autoek 
mahaietatik gertuegi aparkatzen dute, eta ez da 
pasatzeko lekurik ere geratzen. Umeak ere ibil-
tzen dira terraza horren inguruan, eta autoetatik 
gertuegi jolasten dute askotan. Uneren batean 
autoren batekin sustuak ere izan ditugu". 

Edukiontzi marroia beti zabalik dago 
gure kalean: "Txartelaren sistema ja-
rri du martxan berriro Mankomunitateak 

edukiontzi marroia zabaltzeko, baina gure kale-
ko edukiontzia beti zabalik dago. Gune honetan 
lehen zeuden lurrazpiko edukiontziak askoz ho-
beto zeuden, txukunago. Lehen sekulako dirutza 
gastatu zen edukiontziak lurperatzeko, eta orain 
berriz denak lur gainean jarri dituzte. Herri ho-
netan egiten diren gauza batzuk ez dira erraz 
ulertzen”. 

IBI-a kobratu berri digute, eta iaz-
koarekin alderatuta %5 inguru ga-
restitu da, gure kasuan 80 bat euro. 

Jakin nahi nuke zergatik igo den hainbeste 
zerga hau, KPIa (Kontsumoaren Prezioen 
Indizea) %3 azpitik geratu bada. Irudi-
tzen zaigu zergak ez liratekeela hori bai-
no gehiago igo behar, gure soldatak ere ez 
direlako hainbeste igotzen. Udalera jo dugu, 
eta ondorengo erantzuna eman digute: "IBIaren 
tasa bera %2,6 igo genuen, KPIaren igoeraren 

azpitik. Tasa hau ordaintzen da momentuan zure 
etxebizitzak duen balio katastralaren gainean eta 
hori izango da igo zaizuna zure kasu konkretuan. 
Batzuetan mantendu, beste batzuetan jaitsi eta 
igo ere egiten da. Balio katastral hori Gipuzkoako 
Foru Aldundiaren ogasunean dagoen datua da, 
bilatu dezakezuna edo zure erreziboa helbidera-
tuta baduzu bertan azalduko zaizun erreferen-
tziarekin kontsulta dezakezu. Inork honen gaine-
ko zalantzarik badu, udaletxean emango dizkiote 
azalpenak". 

X. URTEURRENA

Garbiñe Iriondo Aristondo 
2015ko ekainaren 13an hil zen.

Izan zarena, erakutsi duzun kemena,
gure artean geldituko da zugandik jasotako dena.

Etxekoak



6 MOTZEAN

Enpresen, ikastetxeen 
eta instituzioen arteko 
lankidetza "inoiz baino 

beharrezkoagoa" da

Egungo ziurgabetasunari aurre egiteko, en-
presen, ikastetxeen eta instituzioen arteko 
lankidetza inoiz baino beharrezkoagoa dela 

azpimarratu zuen Juanjo Alvarez EHUko Zuzenbi-
dean doktoreak, Elgoibarko Lanbide Heziketaren 
125. urteurreneko ekintzen barruan joan zen ba-
rikuan udaletxean egin zuten jardunaldian. Egun-
go egoera geopolitikoa azaldu eta ekonomiaren 
inguruko hausnarketa bat eginez hasi zuen hi-
tzaldia Alvarezek, eta ohartarazi zuen Donald 
Trump Estatu Batuetako presidenteak hartuta-
ko  erabakiek eta haren gisako eragile nagusiek 
hartutakoek eragin handia dutela Europan, eta 
horregatik, Europak ezinbestekoa duela bar-
ne-kohesioa indartzea, mundu gero eta polari-
zatuago eta lehiakorrean atzean ez gelditzeko. 
Testuinguru horretan egin zituen lerroburura era-
mandako adierazpenak.

Alvarezen hitzaldiaren ondoren, taldeka aritu 
ziren gogoetan hezkuntza eta enpresa-eremuko 
profesionalak, eta besteak beste honako gaiak 
landu zituzten: talentua nola atxiki, konpromi-
soa eta motibazioa, lan-errutina handia, kultu-
ra-aniztasuna… Bukatzeko, taldetxotan jasotako 
ideia nagusiak bildu eta laburpen orokor bat egin 
zuen Alvarezek. Jardunaldia Maialen Gurrutxaga 
alkateak itxi zuen eta instituzioen, enpresen eta 
herritarren arteko elkarrizketa-guneak sortzea-
ren garrantzia azpimarratu zuen.

Ekiola energia kooperatibaren 
inguruko informazio-gunea 
gaur itxiko dute Elgoibarren

Herritarrek agertu duten interesa kontuan 
hartuta astebete gehiagoan mantendu dute 
Ekiola energia kooperatibari buruzko infor-
mazioa jasotzeko gunea, baina interesdunek 
jakin behar dute gaurkoa duela azken egu-
na. Aita Agirre kulturguneko sarreran dute 
mahaia jarrita, eta honakoa du ordutegia: 
goizez, 10:00etatik 13:00etara eta arratsal-
dez, 16:00etatik 20:00etara.

Sargoateko urmaela hesitu eta iturri 
ingurua txukundu dute, auzolanean

Morkaiko mendizale elkarteak, Elgoibarko 
Baso Biziak taldeak eta Atxutxiamaikak Udala-
ren laguntzarekin eta babesarekin martxan duten 
Gure natura ezagutzen egitasmoaren barruan, 
sargoateko urmaela hesitu eta iturri ingurua txu-
kundu zituzten joan zen zapatuan, auzolanean. 
25 bat lagunek parte hartu zuten guztira

Mintxetako aparkalekuan elkartu ostean, autoz 
igo ziren Sargoateko iturri pareraino. Morkaikok 
erosi zituen lurretan dago iturria eta hantxe sortu 
zuten urmaela ere, hainbat anfibio eta intsekturen 
bizitokia dena. Zapatuan, urmaela hesitu zuten, 
baina bestelako lanak ere egin zituzten, taldeka. 
Besteak beste, Lizagasarren eraikitako intsek-
tuentzako hotela jarri zuten, eta narrastientzako 
gordelekua ere egokitu zuten. Era berean, iturri 
azpiko potzutik narrastiak errazago irteteko arra-
pala txiki bat ere ipini zuten. Aranzadi elkartekoen 
laguntza izan zuten lan horiek guztietarako.



Elgoibarren erosteak saria du lemapean gin-
kana hasi zuen Txankakuak maiatzaren 2an eta 
parte hartu duten guztien artean 5.000 euro 
zozkatu ditu. Joan zen eguenean banatu zituz-
ten sariak: 500 euroko bi sari eta 200 euroko 
hogei. Loli Freirerentzat eta Maria Pilar Cruz Go-
doyrentzat izan ziren 500 euroko sariak, eta 200 
euroko saria honako beste hauek jaso zuten: 

Edurne Galdos, Pepi Calleja, Jaione Urain, Ma-
ria Karmen Alberdi, Maria Luisa Bernedo, Maria 
Blanco, Maria Dolores Armero, Onintza Agirre-
gomezkorta, Isabel Casado, Ana Tere Pagoaga, 
Amparo Estevez, Carolina Iglesias, Maria Victo-
ria Oñederra, Julia Arregi, Mila Mancebo, Maite 
Fernandez, Ana Gutierrez, Miguel A. Vela eta 
Ana Arrizabalaga.

Hondakin organikoaren kudeaketa errazteko 
aplikazioa aurkeztu du Mankomunitateak

Hondakin organikoetarako poltsak eskatze-
ko eta edukiontzi marroia "erraz eta azkar" 
irekitzeko aukera ematen duen aplikazio 

mugikorra aurkeztu du Debabarreneko Manko-
munitateak: Ireki.  Aplikazioa erabiltzeko honako 
jarraibideak jarraitu behar dira. Aplikazioa des-
kargatu behar da aurrena, Google Playtik edo 
APP Storetik. Ondoren, hizkuntza aukeratu eta 
lege-oharra onartu behar da, eta erregistratu 

egin behar da gero, Mankomunitateak emandako 
QR kodea eskaneatuta. Sakelako telefonoan ko-
kapena eta bluetootha aktibatu behar dira ondo-
ren, sistemak hurbileko edukiontziak detekta di-
tzan, eta gero, edukiontzia eskaneatu behar da. 

Sarbidea balekoa bada, automatikoki zabal-
duko da. Berriro ireki nahi izanez gero, pantai-
la nagusiko giltzarrapo berdearen ikonotik ireki 
daiteke.

Txankakuaren udaberriko ginkanan saritutako lagunek jaso dute saria

Odol ateratzeak egingo dituzte gaur, 
Elgoibarren 

Gaur amaituko da Elgoibarren 
'Jolasian' egitasmoa

Gaur, barikua, hilak 13, egingo dituzte odol 
ateratzeak Elgoibarren, Jubilatuen Biltokian. 
16:30ean hasiko dira lanean, eta Elgoibarko 
Odol Emaileen elkartetik gogoratu dute txanda 
hartu behar dela aurrez.  Elkarteak Gotatanta.
eus webgunea du horretarako, baina 623 328 
408 telefono zenbakira mezua bidalita ere hartu 
daiteke ordua.

Jolasa kalera atera dute astebetez Udal Ludo-
tekak, Gaztelekuak eta Atxutxiamaikak, eta gaur 
izango dute azken eguna. 16:30etatik 19:00etara 
0-5 urtera artekoentzako gunea bihurtuko dute 
Lekueder, eta 17:00etatik 19:00etara herri kirolak 
egingo dituzte ludotekan 5-12 urte bitartekoek. 
18:30etik 20:30era, ikastolako kantxetara joango 
dira jolasera 12 urtetik 18ra artekoak.

Gipuzkoako Foru Aldundiak sustatzen duen egitas-
moa da Eskola Kirola. Zein da helburua? 

Gipuzkoako Foru Aldundiak garrantzi handia 
eman dio beti lehen hezkuntzako haurrek kirol ez-
berdinak ezagutzeari eta praktikatzeari. Adin tarte 
horretan, kirol ezberdinak ezagutu eta trebetasun 
ezberdinak garatzea ezinbestekoa dela diote adi-
tuek haurren osasun fisikorako eta uste dute la-
gungarria izan daitekeela aurrera begira gustuko 
duten kirola aukeratzeko orduan. Garrantzi hori 
emateko, eskola kirolean izena ematea izan da 
lehen pausoa kirol klub zehatz baten izena eman 
aurretik. 

Eskola Kirolari buruzko bilera batean guraso ba-
tzuk ez zeuden konforme derrigortasun horrekin. 
Zuk, esan zenuen, baina, beste modu batera ulertu 
behar zela: eskola kirola zela klubetarako ateak 
zabaltzen zituena. 

Beste ikuspuntu bat azaldu eta partekatu 
nahi izan nuen guraso-bileretan. Kirol ezberdinak 
ezagutzea eta haietan trebatzea haurrentzat oso 
onuragarria dela, eta gainera, eskola kirola klu-
betarako ateak irekitzen zituen zerbitzu bat zela. 

Pasaiako familia batek jarritako salaketa baten on-
dorioz, egoera aldatu egin da. Auzitegi Nagusiak 
arrazoia eman dio familiari, argudiatuz klubetan 
sartzeko eskola kirolean derrigor parte hartu beha-
rrak adingabeen eskubide inbiduala urratzen duela.  

Bai, salaketaren ondorioz, lehen aipatutako 
pauso hori ematea ez da ezinbestekoa izango, 
baina guk uste dugu haurrentzat aberasgarria 
dela eta, beraz, bizi beharreko esperientzia, as-
kotan, presio sozialek eragindako erabakiak har-
tzen dituztelako benetan zer duten gustuko ja-
kin gabe. Auzitegi Nagusiaren sententziak beste 
egoera batean jarri du Eskola Kirola. Beste haus-
narketa batean murgiltzeko momentu bikaina 

Urtarrilaren 23an etorri zen sententzia: EAEko Justizia 
Auzitegi Nagusiak atzera bota zuen Gipuzkoako Foru 
Aldundiak ordura arte ezarria zuen betebehar bat, hau 
da, 13 urtera arteko umeek talde-kirol klub batean 
parte hartzeko, ezinbestean izena eman beharra zute-
la eskola kirolean. Araua 1990eko hamarralditik egon 
da indarrean, baina Pasaiako familia batek betebehar 
horren kontra abiarazitako auzibideari erantzunez, 
epaileak bertan behera utzi zuen. Diputazioaren bi 
aginduren zenbait puntu baliogabetu zituen, eta eba-
tzi zuen klub batean aritu nahi duten umeek ez dutela 
ezinbestean eskola kirola egin beharko. Aldaketa ho-
nen aurrean David Rodriguez Elgoibarko Eskola Kirola 
elkarteko koordinatzailearengana jo dugu. Elgoibarko 
Eskola Kirola Elkartea herriko bi ikastetxeetako eta 
Udaleko ordezkariek osatzen dute, Txintxurreta KZ 
irabazi asmorik gabeko elkarteak kudeatzen du.   

! Ainhoa Andonegi

DAVID RODRIGUEZ
Eskola Kiroleko koordinatzailea

“Auzitegi Nagusiaren 
sententziak egoera 

berri batean jarri du 
Eskola Kirola”

izan daiteke hau, eta baliatu behar dugu eskain-
tzak zabaltzeko edo malgutzeko aukerak azter-
tzeko: HHko eta DBHko ikasleentzat onuragarria 
izan daitekeen, zer dugun eskaintzeko, zeintzuk 
diren gure helburuak etorkizunera begira…

Nola aukeratzen dira programan sartuko diren ki-
rolak?

Duela 50 urte jarri zen martxan Elgoibarren 
ondoren Gipuzkoako Foru Aldundiak eredutzat 
hartu eta Gipuzkoa osoan zabalduko zuen multi-
kirolen eredua. Hasierako eredu hartan, indarrean 
dauden hiru kirol nagusiak lantzen ziren: futbola, 
eskubaloia eta saskibaloia. 2022-2023 ikastur-
tean, baina, eredu horren inguruko hausnarke-
ta egin zen eta ondorioztatu zen eskola kirolak 
klubetako harrobia sendotzeko baino gehiagora-
ko izan behar zuela: Lehen Hezkuntzan dauden 
haur guztiei kirol eta jarduera fisiko askotarikoak 
probatzeko aukera zabala eskaini behar geniela, 
euren heziketa integrala aberastuz. Erabaki ge-
nuen giro euskaldunean berdinkideekin gozatzeko 
espazio segurua eskaini nahi geniela haurrei ki-
rolaren bitartez, eta geroztik, atletismo, hockey, 
dantza, jolasak, colpball… lantzen ditugu.

Nola uste duzu eragingo diola erabaki honek Es-
kola Kirolari? 

Elgoibarren orain arteko zebitzu bera eskain-
tzea erabaki dugu, benetan sinisten dugulako 
proiektuan. Aldundiak izen-ematea aurreratzeko 
eskatu du, eta dagoeneko datorren ikasturterako 
izena emateko epea itxi dugu. Hala ere, ikas-
turtean zehar, zerbitzua probatzeko eta izena 
emateko aukera emango dugu, aurten bezala. 
Erabaki honek eragina izango du parte-hartzean 
Gipuzkoa osoan eta, gurean ere hala izango dela 
aurreikusten dugun arren, positibotasunez egin-
go diogu aurre egoerari. 

Umeak zuzenean klubetara joateak kalterik izan 
dezake? 

Adin goiztiarretan kirol ezberdinak probatzeak 
hainbat onura ditu. Lehenik eta behin, hainbat jar-
duera fisiko aztertzeko eta haien interes eta tre-
betasunak ezagutzeko aukera ematen die haurrei. 
Gainera, hainbat kirol egiteak trebetasun fisiko 
ugari garatzen laguntzen die haurrei, hala nola 
koordinazioa, oreka eta erresistentzia. Gaitasun 

kognitiboen garapena ere sustatzen du, eraba-
ki azkarrak hartzea eta problemak ebaztea, kirol 
bakoitzak erronka apartak dituelako horretarako. 
Beste onura garrantzitsu bat lesioen prebentzioa 
da. Hainbat kirol egitean, haurrek muskulu-talde 
desberdinak lantzen dituzte, eta kirol bakar batean 
espezializatzean gerta daitekeen gainkarga errepi-
kakorra saihesten dute. Horrek gehiegizko erabile-
rarekin lotutako lesioak izateko arriskua murrizten 
du. Gainera, kirol anitzeko jarduerak sozializazioa 
eta talde-lana sustatzen ditu. Haurrek aukera dute 
taldeko beste kide batzuekin elkarreraginean ari-
tzeko eta lankidetzan eta eraginkortasunez komu-
nikatzen ikasteko. Eskola kirolak onura asko ditu: 
profil guztietako haurrek hartzen dute parte eta 
kirol konkretu bat gustuko ez dutenei, jarduera 
fisikoa egiteko eta kirol ezberdinak ezagutzeko 
aukera eskaintzen die. Bestalde ikastetxera ikasle 
berriak iristen direnean, aukera bikaina izaten dute 
euren ikaskide berriekin eskolaz kanpo gozatzeko, 
harremantzeko eta baita euskaraz egiteko ere. 

Aurrerantzean, beraz, Eskola Kirola ez da derri-
gorrezkoa izango. Horrez gain, ez dela ordaindu 
beharko ere irakurri dugu.   

Prentsak bi gauza ezberdin argitaratu ditu horri 
buruz: hasiera batean doakoa izango zela esan 
zuten, eta gero, 2026-2027 ikasturtean, kuota fin-
ko bat jarriko zutela. Momentuz Foru Aldundiak 
ez du informaziorik baieztatu. Zaila ikusten dugu, 
hala ere, Aldundiak Gipuzkoa osoko eskola kiro-
leko zerbitzua kalitatez eman ahal izateko kostu 
guztiak bere gain hartu ahal izatea. Beraz, infor-
mazio gehiago izan bitartean, datorren ikasturtea-
ri begira kuotak eta zerbitzua orain arte bezala 
mantentzeko erabakia hartu dugu. Modu bakarra 
dugu zerbitzua aurrera eramateko. Kuotak zerbi-
tzua emateko erabiltzen dira bere osoan, elkar-
teak ez baitu inolako irabazirik izaten. Hala ere, 
Aldundiak hartzen dituen erabakien arabera alda-
ketak egon daitezke. 

"Elgoibarren orain arteko 
zerbitzu bera ematen 

jarraitzea erabaki dugu, 
benetan sinisten dugulako proiektuan"

Ohi baino beranduago datoz aurten Trinitate 
jaiak egutegian, baina iritsi dira. Egitaraua 
bete-betea dator, eta datozen egunetan 

jai-giroa nagusituko da Elgoibarren eta Mendaron.

Bihar hasiko dira ekintzak, Egur Arte Tai-
lerrak antolatzen duen aire libreko marrazki 
lehiaketarekin. Margolariek herriko txokoren 
bat marraztu beharko dute goizean zehar, eta 
eguerdian banatuko dituzte sariak, elizako ar-
kupean. Arteak lehen sektorearekin bat egingo 
du bihar goizean, Izan ere, Elgoibarko baserrie-
tako azoka berezia egingo dute Lekuederren eta 
Aita Agirren, Udalak eta Debemenek antolatuta. 
Batetik, herrian bertan ekoiztutako produktuak 
erosteko eta dastatzeko aukera egongo da. Li-
zundiatxabola, Txillarre eta Zeleta barazkiekin 
etorriko dira azokara; Madarizurieta (Mausitxa) 
gaztarekin; Yvette Miguezek (Azkarate – Yom) 
ogia ekarriko du; eta Lizagasarrek sagarrarekin 
egindako produktuak. 

Baserriko produktuez gain, hemengo base-
rrietan hazitako animaliak ere egongo dira ikus-
gai. 80 bat buru ekarriko dituzte guztira base-
rri hauetakoek: Aiastitxiki baserria (Pirenaika), 

SOKAMUTURRA, 
TRINITATEETAKO BERRIKUNTZA 
Trinitate jaiak ospatuko dituzte asteburuan Elgoiba-
rren eta Mendaron, eta dagoeneko dena prest dauka-
te antolatzaileek. Urtero bezala, ez da danbor hotsik 
faltako Elgoibarren, eta nagusiek zein umeek izango 
dute euren tartea. Lehen sektoreak ere izaten du lekua 
Trinitate jaietan, eta zapatu goizean Elgoibarko base-
rrietako produktu zein abereak izango dira kalean. 
Baina ezbairik gabe, sokamuturra izango da aurten-
go berrikuntza nagusia, eta domeka goizean, Albara 
ganadutegiko zezenak izango dira kaleetan saltaka. 
Mendaron, bestalde, ohikoa izango da egitaraua, Tri-
nitate Txiki eguneko bertso saiorik gabe. Agendako 
orrietan duzue asteburuko egitarau zehatza. 

!  Ainhoa Andonegi

Trinitateetako egitarauan pisua dute 
helduen zein umeen danborradek. Zapatu 
gauean izango da nagusien txanda, Atabal 
elkarteak antolatuta. 23:00etan soldadu, su-
kaldari eta mikeleteek hartuko dute Kalegoen 
plaza, eta danbor hotsak hasi aurretik, kartel 

lehiaketako sari banaketa egingo dute.  Udal 
Musika Bandaren erritmora, danborradan ohi-
koak diren kantuak joko dituzte, eta aurten-
go edizioan, gainera, kantu bat estreinatuko 
dute. Kalejira egingo dute ondoren herriko 
kaleetan zehar, eta Maalako parkean geldial-

Berdezkunde baserria (Pirenaika), Ziarda Txiki 
Goikoa baserria (Limusina), Agerre baserria 
(Aubrac), Zulueta Bekoa Baserria (Pirenaika), 
Orube baserria (Limusina). Horrez gain astoak 
(Arkaitz), pottokak (Sorueta baserria) Zaldi Ara-
biarra eta Española (Juaristi baserria), Euskal 
Herriko mendiko behorrak (Artesoro baserria), 
behorrak (Belaustegi baserria), poniak (Iruna-
gasoro baserria), haragitarako moxalak (Armai-
txa-Erdikua baserria). Baita ere, Latxa Sasi ar-
diak (Irunagasoro Baserria), Ahari Latxa Mutur 
beltzak (Mardari-Zurieta baserria), eta Ahuntz 
Azpi Gorriak (Irunagasoro).

Ferian ohiko bilakatu den Elgoibarko baserrie-
tako sagardo lehiaketa antolatu du Zazpiki elkar-
teak, eta bederatzi baserrik hartuko dute parte: 
Sallobente auzotik Zulueta, Gelasoro, Amuska-
tegi, Juaristiaundi eta Antsolabasterra; Idotorbe 
auzotik, Armazio; Aiastiatik, Olazarraga eta Ba-
llegoiti, eta Azkue auzotik Azkue baserria.  Iazko 
edizioan Amuskategik irabazi zuen, eta Armazio 

baserriak sei alditan jantzia du irabazlearen txa-
pela.  Horrekin batera, kalitatezko produktuak 
dastatzeko aukera ere eskainiko dute Lekuede-
rren.  Aire librean hasitako txerrien sahiets eta 
hirugihar errazioak salduko dituzte 3 euroan.  

Goiz parteari amaiera emateko, elkarrekin baz-
kalduko dute baserritarrek, Lekuederreko karpan.

HELDUEN ETA UMEEN DANBORRADAK  

dia egingo dute, azkenik berriz ere Kalegoen 
plazara itzultzeko. 

Domeka eguerdian umeek hartuko diete hel-
duei erreleboa. Inazio Bereziartua musika esko-
lako 250 bat ikasle arituko dira danbor eta kupe-
lei eraginez banda gaztearen doinuak lagun, eta 
urtero bezala, karroza ikusgarri batek zeharkatu-
ko ditu kaleak. 

Umeen danborradak kaleak zeharkatzen di-
tuen bitartean, artisau azoka egongo da Lekue-
derren. Bitxiak, burnia, ehunak, larru lanak, 
txotxongiloak, xaboiak, zeramika eta bestelako 
eskulanak ikusteko eta erosteko aukera egongo 
da, Euskal Herri osotik etorriko diren artisauen 
postuetan. Horien artean, Elgoibarko hainbat 
postu ere egongo dira: bitxietan, Magi Bitxiak eta 
Xarlem Creations, eta ehungintzan, Zugehini.

Arratsaldean, erraldoi, buruhandi eta zezen-
zikletak irtengo dira kalera ume eta familien go-
zamenerako, eta horrekin bukatuko dira jaiak.

Errosario jaietan ziren egitekoak sokamutu-
rra, baina aurten urriaren 5ean Kilometroak jaia 
ospatuko denez Elgoibarren, Trinitateetako egi-

tarauan sartu dute sokamuturra. Domeka goi-
zean, beraz, 07:45ean joko dute diana herriko 
dultzaineroek eta segidan, Albara ganadutegiko 

BERRIKUNTZA, SOKAMUTURRA

Mendaron, Trinitate ermitaren inguruan 
ospatzen dituzte trinitateak, Mendarozabal 
auzoko jaiak. Bizi Poza txarangakoek hasiko 
dituzte gaur ospakizunak, eta bihar zuhaitza 
jasoko dute ermita ondoan jai-batzordekoek, 
kanpai eta txapligo hotsez lagunduta. 

Ekintza nagusiak, baina, igande eta aste-
lehenerako gordeko dituzte. Txistularien kale-
jirarekin hasiko dituzte Trinitate Eguneko os-
pakizunak domekan. Ondoren, meza emango 
dute ermitan, eta mezatan, Mendaroko eta 
Itziarko abesbatzakoek parte hartuko dute. 
Meza osterako herri-kirol saioa lotu dute: 
Udane Ostolaza arituko da harria jasotzen 
eta Ugaitz Mugertza eta Eneko Otaño aizko-
ran. Hori guztia Saioa Lizarralde eta Leandro 
Esnaola trikitilarien doinuek jantziko dute 
amaieran. Trinitate Txiki egunean ere meza 
izango dute Trinitaten, eta ondoren, Liza-

rralde eta Esnaola trikitilariek alaituko dute 
jai-gunea. 

MENDARO

zezenak irtengo dira kalera, King Kong parean. 
Maddi Mendibil elgoibartarra da Albara ganadu-
tegiko kideetako bat, Asier Albite zumaiarrarekin 
batera. Ez da Elgoibarrera etorriko diren lehen 
aldia izango, iazko sanbartolomeetan ere aritu 
baitziren zezenei sokatik tiraka Elgoibarren. Al-
baitaria da Albite eta umetatik ibili izan da abere 
suhar artean inguruko abeltzainei laguntzen, eta 
bere ganadutegia sortzeko ametsa beti izan du. 

Mendibil ere abere suharren inguruan lanean ibi-
li da azken urteotan. Filosofiako gradu amaiera-
ko eta zientziaren filosofiako master amaierako 
lanak gai horren inguruan egin ondotik, 2023an 
doktoretza tesia egiten hasi zen zezen festa he-
rrikoietako ganaduaren etxekotze motaren in-
guruan. Bi urte dira Albara ganadutegia sortu 
zutela, eta ordutik han eta hemen dihardute, 
zezen festak girotzen.

Teknologiaren gehiegizko erabilerak, batez 
ere smartphonenak, hezkuntzan eragin 
kaltegarria duela aspaldi ohartarazi zuen 

Unesco Hezkuntza, Zientzia eta Kulturarako Na-
zio Batuen Erakundeak, txosten batean. Haren 
arabera, iraultza digitalak hezkuntzan izan ditza-
keen onurak galdu egin daitezke tresna horiez 
abusatzen denean. Era berean, Euskal Herrian, 
teknologiaren erabilera egokia sustatu nahi duen 
Altxa Burua guraso mugimenduak ere beti esan 
izan du eskolak sakelako telefonorik gabeko ar-
nasgune bihurtu behar direla eta hezkuntzaren 
digitalizazio osasuntsu, libre eta ebidentzietan 
oinarritutakoaren alde egin beharra dagoela. Eta 
lanketa horretan murgilduta ibili dira denbora lu-
zez gure bueltako ikastetxeetan, Telmo Lazkano 
adituak lagunduta. Izan ere, beste zenbait he-

rrialdetan ez bezala, hemen eskola bakoitzaren 
arduran laga zuen Hezkuntza Sailak smartpho-
nen erabilera arautzea. Joan zen abendua zuten 
horretarako epe-muga ikastetxeetan, eta izan di-
tuzten zailtasunen eta kezken inguruan eta har-
tutako erabakiek izan duten emaitzen inguruan 
galdetu diegu, ikasturtea amaitzeko hutsa falta 
denean. Lehen Hezkuntzako eta Derrigorrez-
ko Bigarren Hezkuntzako ikastetxeei erreparatu 
diegu. Gaur eta gurean, praktikan, denak dira 
smartphonik gabeko arnasgune, ikastetxe bakoi-
tzeko organo gorenek hala erabakita, baina horra 
iristeko bidea ez dute samurra izan. "Babesgabe" 
sentitu dira askotan Hezkuntza Sailak emandako 
ardurari erantzuteko, errealitatea konplexua bai-
ta. Batetik, ikasleen eskutan egon arren gailuak 
gurasoen izenean daudelako eta horrek tentu 

IKASTETXEAK, 
SAKELAKO  
TELEFONO GABEKO 
ARNASGUNE 

Egiteko zaila eman zien Hezkuntza Sailak ikaste-
txeei: 2024ko urtea amaitu aurretik ikastetxeetan 
sakelako telefonoen erabilera arautzea, eta ez dira 
gutxi izan hausnarketa-prozesu horretan topatu di-
tuzten zailtasunak, ez baita erraza gizartean horren 
zabaldua dauden gailu digitalei mugak jartzea. Egin 
dute ahal izan dutena eta ahal izan duten ondoen, 
eta helduleku bat badute orain eguneroko praktika-
rako, baina beste erkidego eta herrialde batzuetan 
duten lege babesik ez oraindik ere. Edozelan ere, 
emandako pausoak eraginkorrak izan diren ustea 
dute eta positiboki baloratzen dute egindako bidea.! Ainara Argoitia / l Asier Orbea 



ERREPORTAJEA 15

handiagoz ibiltzea eskatzen duelako, eta bestetik, 
ikasle bakoitzaren atzean errealitate bat dagoela-
ko, familia bat, bere behar eta harremanak izate-
ko modu propioekin.

"Beste erkidego batzuetan eman dira jarrai-
bide batzuk ikastetxe guztietan arauak modu 
berean ezartzeko, baina, hemen, ikastetxe ba-
koitzaren esku utzi da, eta babesgabetasuna oso 
agerikoa izan da. Ikastetxeko klaustroan hasi 
genuen hausnarketa guk, baina prozesua ozto-
poz betetakoa izan da, ikusten genuelako mai-
la juridikoan eta politikoan ez genuela babesik. 
Bakarrik sentitu ginen halako gai konplexu bat 
arautzeko, eta aholkularitza juridikoa eskatuta 
eta Telmo Lazkanoren eskutik, hasi ginen gure 
AJAn aldaketak egiten [Eskolako Antolakuntza 
eta Jarduera Araudia], eskolako langileei baliabi-
deak eta babesa emateko eta ikastetxeko elkar-
bizitza arautzeko. Garbi genuen, hori bai, egoera 
horretan ezinbestekoa zela gutxienez Hezkuntza 
komunitate osoak bat egitea, ondo irten ahal iza-
teko dena", zehaztu du Ion Cuende Elgoibar BH 
Institutuko zuzendaritzakideak". 

700 bat ikasle ditu gaur Elgoibar BH Institu-
tuak bi eraikinetan banatuta, eta adinagatik eta 
beste ezaugarri askogatik ere, oso perfil ezber-
dinetako ikasleak dituzte DBHn (12-15 urte. 400 
bat ikasle) eta Batxilergoan (16-18 urte. 300 
bat). Nolanahi ere, AJAk berbera izan behar zuen 
ikastetxe osorako. Ez zen erraza. Cuendek ar-
gitu du AJAn sekula ez dutela libre izan mugi-
korrak eskolan erabiltzea, eta zehaztu du DBHn 
ez zegoela hain hedatuta gailuon erabilera, bai-
na Batxilergoan smartphonen erabilera "oso-oso 
hedatua" zegoela korridoreetan eta jolastokian 
eta hori arautzea "oso-oso konplexua" izan zaie-
la. Aitortu du "erresistentzia asko" ikusi zituz-
tela ikasturte hasieran, baina irakasleek beren 
gain hartutako ardurari esker lortu zutela "guz-
tiz eskuetatik joandako egoera bat" bideratzea. 
"Egoera desatsegin asko gertatzen dira mugiko-
rrak tarteko direnean. Grabazioak komunetan, 
ezkutuko ahots grabazioak geletan... Esku hartu 
beharra zegoen. Mugikorrak ez dira tresna neu-
troak gainera, eta oztopo dira ikasleen garapene-
rako". Irakasleek ikusten zuten ikasleak informa-
zioa kudeatzeko, irakurtzeko eta komunikatzeko 
gaitasuna galtzen ari zirela. "Ohituta daude sare 
sozialen dinamikara, baina bestelako jarraibide 

batzuk segitzea ezinezko gertatzen zitzaien asko-
tan, eta ez gaitasun faltagatik, baizik eta arreta 
mantentzeko zailtasunagatik". Kalteak agerikoak 
ziren, eta dira. Gailuok buruko osasunean iza-
ten duten eragina, jazarpena egiteko zabaltzen 
dituzten aukerak, sortu duten menpekotasuna... 
"Ezinbestekoa zen gu geu eta ikasleak haien era-
bilera egokian trebatzea".

HEZKUNTZA KOMUNITATEAREN BABESA

Eskola Kontseiluan adostutako neurri berriak 
jakinarazi zizkieten gurasoei ikasturte hasierako 
bileretan eta iraila amaieran oharra bidali zieten, 
batetik jabe zitezen ikastetxean zuten arazoaz 
eta bestetik, laguntza eskatzeko, eta bueltan, 
"ulermen handia" jaso zuten. Araudi berriaren 
arabera, Elgoibar BH Institutuko eremu osoan 
ezin da mugikorrik erabili, ez eta ikusarazi ere, 
eta horretarako ikastetxera telefonorik ez erama-
teko gomendioa egina dute zuzendaritzatik. Hala 
ere, irakasleren batek norbaiti ikusiz gero, gai-
lua itzali eta konfiskatu egiten dio, klase orduak 
bukatu arte. DBHn, gurasoei edo tutore legalari 
eskatzen diete telefonoaren bila joateko eta, ezin 
badute, ikasleari bueltatzen diote, baina esko-
la-orduak amaitzean. Bigarren aldiz harrapatzen 
badute ikaslea sakelakoarekin, arau-haustetzat 
hartzen dute eta neurri zuzentzaileak jartzen 
dizkiote jokabide desegokiagatik: "Saiatzen gara 
ikasleak interpelatzen". 

Telefonoa erabiltzea da bat, eta min egiteko 
erabiltzea da beste gauza bat. Cuendek aipatu 
du sakelako telefonoarekin egindako eraso edo 
eskubide urraketa kasuetan, EAEko unibertsita-
tez kanpoko ikastetxeetako ikasleek eskubide eta 
betebeharrei buruzko abenduaren 2ko 201/2008 
dekretua hartzen dutela oinarri. "Dekretu horre-

"Ikasleak ohituta daude sare sozialen 
dinamikara, baina bestelako 

jarraibide batzuk segitzea ezinezko 
gertatzen zitzaien askotan, 

eta ez gaitasun faltagatik, baizik eta 
arreta mantentzeko zailtasunagatik"

- ion cuende -



16 ERREPORTAJEA

tan oso ondo arautua dago grabatzeak 
zer ondorio izan ditzakeen, baina jokabi-
de ez egokietan aipatzen du ikastetxeak 
baimentzen ez dituen gailuak erabiltzea 
eta hori jaso behar izan dugu AJAn". 

Egindako lanak eman du emaitzarik. 
"Egin dugu ahal izan duguna, baina pau-
so eraginkorrak izan dira eman ditugunak 
eta babestuago sentitzen gara gu geu, 
baina egia da, hala ere, euskarri sozial 
handirik gabe gaudela eta sentitzen du-
gula egunen batean egokitu beharko du-
gula dena, legalki kontra etor ez dakigun. 
Gizarteak sareak eraikitzea derrigorra da 
gai honetan". Arautu dute smartphonen 
erabilera, baina erronka handiago bat 
badute, hezkuntzaren digitalizazioari dagokiona. 
"Hezkuntza Sailaren pean gaude gu eta Hezkun-
tza Sailak erabaki zuen ikasle bakoitzari ordena-
gailu eramangarri bat ematea. Beraz, ikastetxean 
baimendutako gailu bat badugu. Gure esku dago, 
orain, hori noiz, nola eta zertarako erabili adostea 
eta hor lan handia daukagu egiteko datozen ur-
teetan". Pauso batzuk ari dira ematen, hala ere. 
"IKTkoen laguntzarekin lortu dugu DBHkoek beren 
ordenagailuetako kamarak erabilgarri ez izatea, 
eta horrek eragozten du ikasleek grabazioak-eta 
egitea". Lanketa beti da positiboa, baina bada bes-
te kontu bat lagungarri gerta daitekeena auzi ho-
netan. "Irakasle berriak teknologiarekin hazi dira, 
badute orain artekoek ez besteko ezagutza gaian 
eta badituzte erremintak ikasleak babesteko". Bai-
na txanponak beti du bere ifrentzua: naturaliza-
tuago ere badute gailu elektronikoen erabilera, eta 
hori ez da beti ona.

HEZKUNTZAREN DIGITALIZAZIOA

Hezkuntzaren digitalizazioaren auzian "erronka 
asko" ikusten ditu Nerea Gorostiza Herri Eskolako 
zuzendariak. Ikusten du batetik, Hezkuntza Saila-
ren eta oro har gizartearen eskaera, ikasleak arlo 
digitalean trebatzeko, eta ikusten du bestetik hori 
nola egin erabakitzeko ikastetxeek duten eskume-
na eta ardura: "Hezkuntza Sailak esaten digu tre-
batu behar ditugula ikasleak arlo digitalean, baina 
ez digu eskatzen hezkuntza horretan oinarritzea. 
Herritarrak konpetentzia digitaletan trebatzeak ez 
du esan nahi ikasleei Canva diseinu bat egiten ira-
kastea, baizik eta gailu digitalak segurtasunez eta 

modu egoki eta eraginkor batean erabiltzen era-
kustea. Eta hori asko kostatzen zaigu". Eta lanketa 
horretan ari dira, gogoeta etengabean. Eskolako 
jaialdietan nola jokatu, eskolako webguneetara 
eta sare sozialetara zer igo, irakasleekin nola lan-
du gauzak, nola sustatu gai honen inguruko kon-
tzientzia... 2024a amaitzerako telefono eta erloju 
adimendunen erabilera arautzeko eskatu zien Hez-
kuntza Sailak, baina paraleloan lantzen ari diren 
kontuak dira horiek, "konplexutasun handikoak 
denak", dekalogo batera eraman nahi dituztenak. 

Hezkuntza Sailak eskatutakora mugatu dugu 
elkarrizketa. Herri Eskolan ez diete ikasleei 
smartphone-a edo erloju adimenduna eskolara 
eramatea debekatu, baina bai "behar-beharrezko 
den kasuetan bakarrik" eramateko eskatu. "Gu-
rasoek erabakitzen dute noiz duten behar bere-
zi hori, baina haurrari eman behar diotela uste 
badute, agiri bat sinatu beharra dute eta onar-
tu haur horrek gailu horren erabilera okerren bat 
egingo balu, eskolako protokoloan esandakoa bete 
beharko lukeela". Praktikan, baina, arnasgune da 
Herri Eskola, ikasleek kanpoko hesian itzali behar 
dituztelako gailuak eta eskolatik irten arte ezin 
dituztelako piztu. Lehen ere hala zen, eta aitor-
tu dute ez dutela sekula aparteko arazorik izan 
auzi honetan, baina agindua bete eta idatziz jaso 
dute araua orain, eta Eskola Kontseiluaren sei-
lua eman. Behin ikastetxean, tutoreek agindutako 
lekuan gorde behar dituzte ikasleek gailuak, eta 
bi arau horiek hausten dituztenentzako ondorioak 
jasota dituzte. Graduazio biko arau-hausteak dau-
de. Lehen mailako arau-haustetzat dute gailuak 
piztuta izatea, jolaserako nahiz mezuak edo deiak 



ERREPORTAJEA 17

egiteko eta jasotzeko. Halako kasuetan, irakas-
leak zuzendaritzara bidaltzen du ikaslea eta han 
gailua konfiskatu eta gurasoei edo tutore legalei 
deitzen diete, entregatzeko. Bigarrengoz gerta-
tzen bada, gailua hurrengo eguneko 16:00ak arte 
atxikitzen dute eskolan. Neurri zuzentzaileak dira 
horiek, baina badituzte neurri pedagokikoak ere 
zehaztuta. Araua hautsi duen ikasleak gailuen 
erabilera okerrak ikaskuntza prozesuan dakartzan 
kalteen inguruko gogoeta bat egin beharko du eta 
ikaskideen aurrean aurkeztu gero. 

Kasu larrietan, lege urraketa bat dagoen ka-
suetan (adibidez, baimenik gabe hezkuntza ko-
munitateko beste norbaiti argazkiak edo bideoak 
egin) bidea beste bat da. Kasu horretan ere gailua 
konfiskatuko diote zuzendaritzan, baina legez ezin 
denez beste norbaiten artxiboetan begira jardun, 
zuzendaritzatik gurasoei deituko diete horreta-
rako baimenik ematen dieten jakiteko. Etxekoek 
ezetza emanez gero, Adingabeen Fiskaltzara joko 
du eskolak, eta hiru egoera eman daitezke han: 
Fiskaltzak baimena ematea artxiboa ikusteko, Fis-
kaltzak berak hartzea kasua bere gain, edo artxi-
boa ikuskatzeko ezetza ematea eta hor amaitzea 

dena. Arau-hauste larri hori bigarrengoz gertatu-
ko balitz, ikaslea bi egunerako kanporatuko lu-
kete eskolatik. Neurri zuzentzaileak dira horiek, 
baina arau-hauste larrietarako ere aurreikusita 
dute neurri pedagokiko bat. Kasu honetan ere 
ikasleak gogoeta-lan bat egin eta ikaskideei aur-
keztu beharko die gero. Gailuen erabilera okerrak 
pertsonen emozio eta psikologian eragiten duten 
kalteak izango du hausnarketarako gaia. 

"Ahal izan duguna egin dugu, ahal izan du-
gun ondoen. Hori bai, lehen bezain babesgabe 
sentitzen gara. Zuzendari mintegietan babestuko 
gaituen lege baten falta igartzen dugu", esan du 
Gorostizak. 

"Hezkuntza Sailak esaten digu trebatu 
behar ditugula ikasleak arlo digitalean, 

baina ez digu eskatzen 
hezkuntza horretan oinarritzea"

- Nerea Gorostiza - 

Elgoibar ikastola ere arnasgune da urtarrilaz 
geroztik. 2024ko abenduan eman zieten familiei 
erabakiaren berri zirkular bidez, garbi lagata hel-
burua ez zela teknologiaren kontrako jarrera bat 
hartzea, baizik eta gailuen erabilera desegokiari 
aurre egitea eta ikastetxearen hezkuntza-espa-

rrua babestea. Jabetuta zeuden sakelako telefo-
noek eta erloju adimendunek ikaskuntza, arreta 
eta elkarbizitza zailtzen zituztela ikastetxe ba-
rruan, eta ikastolako komunitate osoaren ados-
tasunarekin hartu zuten erabakia. Ikastetxera 
mugikorra eta erloju adimendunak eramatea de-

ESPERIMENTU PEDAGOGIKOA



Gipuzkoako Altxa Burua 
mugimenduaren barruan, sarea 
josten jarraitzen du Elgoibarko 
Amatau Mobila taldeak, elkarre-
kin eragitea errazagoa delako 
bakarrik baino. Antolatu dituzte 
formazioak eta tailerrak hezi-
tzaile eta gurasoentzat Udala 
lagun dutela eta jarraitzen dute 
lanean herriko ikastetxeekin eta 
gainerako eragileekin hartu-emanean, Internete-
rako sarbidea duten gailuak ematea berandutzeko 
estrategia bateratu baten alde. Gipuzkoako sarea-
ren baitan ari dira, auzi honetan ibilbide bat egina 
duten beste zenbait herrirekin informazioa eta es-
perientziak trukatuz, herrian eragin nahi arren, ja-
kitun direlako Elgoibarko gazteen harreman-sarea 
ez dela herrira mugatzen, eta gai honetan ezinbes-
tekoa delako indarrak batzea. 

Hezkuntzaren digitalizazioaren gaia bazter 
laga gabe, haur eta nerabeei sakelako telefo-
noa edo erloju adimenduna erabiltzeko beharra 
murriztea izan dute hasieratik helburu nagusia 
eta horretarako sortu zuten Guria erabili zeinke 
kanpaina ere, Udalarekin elkarlanean. 8 eta 16 
urteko haur eta nerabeei zuzendutako egitasmoa 
da, herriko dendarien laguntza ezinbestekoarekin 

martxan jarri dutena. Kanpainara batu diren den-
dariek (30) eta Udal zerbitzuek (6) euren esta-
blezimenduko edo lokaleko telefonoa jartzen dute 
haur eta nerabeen eskura, beharra dutenean era-
bil dezaten. Eta aukera hori ematen dutela adie-
razteko kanpainako irudia edo pegatina jarrita 
dute atean. Izena eman nahi dutenetzat: 943 741 
050 (Miriam). Urratsez urrats ari dira, baina ba-
lorazio ezin positiboagoa egiten dute lortutakoaz, 
ahaleginak emaitza onak eman dituelako. Gipuz-
koako beste zenbait herritan egindako lana dute 
erreferentziatzat, eta haietan lortutako emaitzak 
akuilu. DBH1en smartphone-a duten nerabe ko-
puruari erreparatu diote, eta hiru urtean ikasleen 
%80 izatetik %20 izatera pasatu dira zenbait he-
rritan, besteak beste Usurbilen. Bidea zein den 
garbi dute eta ikasturte berrirako formazioan era-
giten jarraitu nahi dutela esan dute. 

bekatu zuten eta laguntza eskatu zieten familiei, 
hartutako erabakia arrakastatsua izan zedin. 

Zertarako erabiltzen ditugu sakelako telefo-
noak? Zertan laguntzen digute? Zertan oztopa-
tzen? Nolako eragina dute gure harremanetan, 
gure kontzentrazioan, gure ongizatean?. Galdera 
horien inguruan ikasleekin hausnartzeko astebete-
ko esperimentu pedagogikoa egin zuten Elgoibar 
Ikastolan DBHko ikasle talde batek. Astebetez utzi 
zuten mugikorra ikasleek, eurengan zer eragin 
zuten hausnartzeko. David Calderon da DBHko 
ikasketaburua eta aitortu du hasieran "urduri eta 
deseroso" sentitu zirela esperimentuan parte hartu 
zutenetako asko, baina egunek aurrera egin ahala 
bestelako harremanak sortu zirela haien artean. 
Emaitzak taldean aztertu zituzten gero, eta ikasle 
askok onartu zuten "automatismoz" hartzen zute-
la askotan mugikorra, "benetako premiarik gabe", 

eta ohitura horrek euren arreta, produktibitatea eta 
lasaitasuna baldintzatzen zituela. Era berean, on-
dorioztatu zuten mugikorrak itzalita, "elkarrizketa 
gehiago eta sakonagoak" izan zituztela adinkideen 
artean, eta jolastokian, gelan edo korridoreetan 
aurrez aurreko elkarreragina sustatzea lortu zute-
la. Denbora ere hobeto kudeatu zuten ustea zuten 
ikasleek, eta gehienek esan zuten denbora gehigo 
izan zutela atseden hartzeko, ikasteko nahiz euren 
zaletasunei ekiteko. Azkenik, "lasaitasun mentala" 
irabazi zutela ere azpimarratu zuten. Sare sozia-
len etengabeko informazio-jarioa eten zenean, 
ikasleek "buru-argitasun handiagoa" sentitu zuten. 
"Jakinarazpenik gabe, geure burua hobetu entzun 
dugu", zioen haietako batek.

Calderonek esan du esperientziak balio izan 
zuela teknologiarekin duten harremana berrikus-
teko, eta batez ere, kontzientzia hartzeko. 

SAREA JOSTEKO AHALEGINEAN DIHARDU AMATAU MOBILA TALDEAK

Amateur mailako Euskadiko Gimnasia Erritmiko-
ko Txapelketa jokatu zuten Durangoko Landa-
ko kiroldegian maiatzaren 31n. Marc Gabilondo 

(Elgoibar, 2010) kadete B kategorian lehiatu zen, ba-
nakako eta taldekako lehietan. Eibarko Ipurua taldea-
rekin aritu zen taldekakoan eta urrezko domina ira-
bazi zuten taldea osatu zuten lau kideek. Kadeteetan 
33 talde lehiatu ziren, eta Ipuruak 20,350 punturekin 
irabazi zuen txapelketa. Tolosa taldea sailkatu zen 
bigarren postuan (20,150) eta Stormy Berde taldea 
hirugarren postuan (19,450). Bakarkako lehian, Ga-
bilondok uztaiarekin egin zuen ariketa, eta zazpiga-
rren postuan sailkatu zen, 18,200 punturekin. Stormy 
taldeko Nahia Cruz gailendu zen, 21,050 punturekin, 
Ipurua taldeko June Etxaniz izan zen txapeldunorde 
(19,100) eta Irunesa taldeko Luzia Belzuncerentzat 
izan zen hirugarren postua. Gabilondo duela sei urte 
hasi zen Gimnasia erritmikoan.

Marc Gabilondo gimnastak urrezko domina 
irabazi du Euskadiko txapelketan

Lehia eta omenaldiak eskutik emanda Bolari Egunean

Gipuzkoako Bolari Eguna ospatu zuten joan 
den zapatuan, Azkoitian, Gipuzkoako Hiru Txirlo 
Txapelketari amaiera emateko. Goizean Lehenda-
kari Torneoa jokatu zuten 64 bolarik, kanporaketa 
formatoan, eta Bittor Astigarraga eibartarra heldu 
zen azkenera arte. San Migel taldeko zazpi kidek 
hartu zuten parte eta zortzi onenen artean sailka-
tu ziren Jabier Osoro eta Angel Ibarluzea, baina 
ez zuten finalerdietara sailkatzerik lortu. Lehiaren 
ostean, bolariek bazkaria egin zuten Joseba ja-
tetxean, eta bazkalostean, Gipuzkoako 54. Hiru 

Txirlo Txapelketako sariak banatu zituzten. Hamar 
jardunaldietako emaitzak batuta, Jon Aransolo 
Etxaburuk irabazi du aurten txapela, Floreaga tal-
deko Gorka Etxaniz azkoitiarra izan da txapeldu-
nordea eta San Migel taldeko Jabier Osoro sailka-
tu da hirugarren postuan. Emakumezkoetan, UDA 
taldeko Isana Gorosabel aretxabaletarrak irabazi 
du Gipuzkoako txapelketa. San Migel taldeak ira-
bazi du taldekako sailkapen nagusia. Sariez gain, 
Floreaga bola taldeak bere taldekidea izandako 
Manuel Zapirain omendu zuen.

Paella janaren bueltan agurtu du denboraldia 
Club Deportibo Elgoibarrek

Azken urteetako ohiturari eutsiz, paella jan 
herrikoi baten bueltan agurtu zuen Club 
Deportibo Elgoibarrek denboraldia joan 

den zapatuan, Sigman. 550 bat lagunek har-
tu zuten parte bazkarian. Giro aparta egon zela 
azaldu dute klubetik, baina guraso gehiago joan 
izana faltan bota zuten arduradunek. "Klubaren 
festa da hau, ez umeena bakarrik", azaldu du 
Txus Alzaga presidenteak. Bazkalostean, talde 
bakoitzeko "jokalari konprometituenak" eta tal-
dekide onenak saritu zituzten.

Unai Ayalak beste urtebetez jarraituko du Eibarren

Unai Ayala mendaroarra Bigarren RFEF 
mailan jokatzen duen S.D. Eibar B taldeko 
atezaina da, eta 2026ko ekainera arte luza-
tu du armaginekin zuen kontratua. 21 urte-
ko mendaroarra gazte sartu zen S.D. Eibar-
ko egituran eta jubeniletan Ohorezko Mailan 
jokatzen ari zela, sasoi hartan Lehen Mailan 
jokatzen ari zen S.D. Eibarko lehen taldearen 
deialdi batean sartu zuten. Gero C.D. Vito-
rian egin izan du bidea, eta 2. RFEF mailara 
igo zuen taldeko atezaina ere izan zen. Azken 
denboraldian 12 partida jokatu ditu taldeare-
kin eta behin baino gehiagotan parte hartu 
zuen Joseba Etxeberriak, eta gero Beñat San 
Josek zuzendutako entrenamenduetan. 

Aire libreko igerilekuen denboraldia ha-
siko da bihar Mintxetan, eta irekiera egu-
nerako jarduera bereziak antolatu dituzte. 
Batetik, dantza urbanoen ikastaroa eman-
go dute, 17:00etatik aurrera, igerilekueta-
ko berdegunean. Goizean, berriz, Akuat-
loi kirol proba egingo dute igerilekuan eta 
Mintxetako atletismo pistan, 10:00etatik 
aurrera. Elgoibar Igeriketa Taldeak antola-
tu du Akuatloia, bigarrengoz. Estreinakoa 
Olaizagan egin zuten iaz, baina bigarrena 
Mintxetan egingo dutela da berrikuntza na-
gusia. 2009tik 2016ra bitartean jaiotakoek 
eman dezakete izena, eta 30 bat apuntatu 
dira momentuz.

Igerian eta antxitxika aritu beharko dira Akuatloiko partaideak

< Haundi gizonezkoak: Jacint Arrizabalaga (jo-
kalari konprometituena) eta Jon Guillo (taldekide 
onena)

< Haundi emakumezkoak: Nerea Solozabal eta 
Ines De Miguel.

< Senior mailako gizonezkoak: Alex Azpilikueta 
eta Ioritz Irizar

< Ohorezko jubenilak: Markel Larrañaga eta Jo-
seba Zabala.

< Lehen Mailako jubenilak: Markel Gonzalez eta 
Unai Davila.

< Ohorezko kadeteak, mutilak: Josu Alvarez eta 
Eneko Goikoetxea

< Ohorezko kadeteak, neskak: Ilune Rico eta 

Malen Hernandez.

< Kadeteak B: Julen Jausoro eta Mikel Ugarte.

< Kadeteak C: Asier Mejuto eta Beñat Agirre.

< Infantil Handi: Unai Aizpurua eta Julen Rodri-

guez.

< Infantilak: Aimar Vigara eta Oier Esnaola.

< Infantil Txiki: Unax Arzamendi eta Sebastian.

< Infantil F11: Irati Arzamendi eta Leire Etxaniz.

< Infantil F8: Sara Gallastegi eta Lore Basurto.

Saskibaloia kalera atera zuen 3x3 saski-
baloi txapelketak zapatuan, Lekueder 
plazara, hain zuzen. Infantil, kadete 

eta senior mailako 33 talde lehiatu ziren El-
goibar Saskibaloi Taldeak hirugarrengoz an-
tolatu duen kaleko saskibaloi txapelketan. 
Saskibaloi-modalitate bat da 3x3 saskibaloia 
eta Olinpiar Jokoetan ere jokatzen dute, To-
kioko jokoez geroztik. Hiru jokalariz osatuta-
ko bi taldek saski bakarrean jokatzen dute. 
Elgoibarko txapelketan Katu taldeak irabazi 
zuen infantiletan, finalean Amona Txorizori 
6 eta 0 irabazita. Bederatzi talde aritu ziren 
lehian. Kadeteetan zortzi talde lehiatu ziren, 
eta Pica Pollo eta La Bala taldeak ailegatu 
ziren finalera. Azken partida eibartarrez eta 
elgoibartarrez osatutako La Balak irabazi 
zuen (10-14). Azkenik, senior kategorian ha-
masei talde lehiatu ziren eta Rocky 3 eta Bis-
kote taldeek jokatu zuten finala. Donostiako 
hirukoteak, Rocky 3k, irabazi zuen finala, 
15 eta 10. Elgoibarko taldeez gain, Debako, 
Ermuko, Durangoko, Bergarako, Eibarko, 
Donostiako edo Zarauzkoek ere hartu zuten 
parte txapelketan. Argazkiak eta bideoa: 
barren.eus

Katu, La Bala eta Rocky taldeak gailendu dira 
3x3 saskibaloi txapelketan

Ultra trail-modalitatea da Backyard proba 
eta Loiun jokatu zuten asteburuan Euskal 
Herrian jokatu duten bigarrengoa, Euskal 

Backyard izenekoa (aurrenekoa Usurbilen joka-
tu zuten apirilean). Loiukoan 150 lagunek par-
te hartu zuten, maila handiko kirolariak tartean. 
Jose Manuel Ruiz Verdugo katalanuniarra zen ho-
rietako bat, Espainiako txapelduna eta 60 buel-
tako errekorra duena. Orduero 6,7 kilometroko 
ibilbidea osatzean datza proba berria. Ordu hori 
gainditu arte edo nekatu arte segi dezakete par-
taideek. Gary Cantrell Lazarus Lake estatuba-
tuarrak sortu zuen, eta Tennessen jokatu zuten 
estreinakoz 2011n. Pronostikoak betez, Verdugo 
gailendu zen Loiuko proban. Mataroko antxitxika-
riak 41 itzuli osatu zituen, hau da, 274 kilometro, 
zapatu goizetik astelehen goizaldera bitartean. 

CATT Morkaikoko kideek ere hartu zuten parte 
proban. Lau kidez osatutako taldekako lehian 
parte hartzea zen euren asmoa, baina azken or-
duan ezin izan zuten parte hartu bi kidek, eta bi 
taldekide berri topatu behar izan zituzten. Tal-
deka hirugarren amaitu zuen Juan Martinek, Jon 
Perez Cortesek, Ibon Gamboak eta Axier Lopez 
de Aberasturik osatutako taldeak. Martinek eta 
Cortesek 14 itzuli osatu zituzten, 12 Lopez de 
Aberasturik eta 40 itzuli Gamboak. Azken hau 
bigarren postuan sailkatu zen banakako lehian, 
Verdugoren atzetik.

CATT Morkaikok hirugarren 
amaitu du taldeka 

Euskal Backyard ultran

Plazako pala txapelketetako finalak, ekainaren 20an

Amaierara iristen ari dira emakumezkoen zein 
gizonezkoen Elgoibarko pala txapelketak. Emaku-
mezkoenean Amaia Loiolak eta Aintzane Arizmendik 
osatutako bikoteak jokatuko du finala Yolanda Ma-

teos eta Leire Varona ama-alabek osatutako biko-
tearen aurka. Gizonezkoen bi finalerdiak atzo, egue-
na, zituzten jokatzekoak (emaitzak barren.eus-en). 
Finalak ekainaren 20an jokatuko dituzte, 18:30ean.



24 KULTURA Santua ez izan: Fidatzeko pertsona ez izan. 
Errepikatuta ere bai askotan: eztok santu-santua.

Elgoibarko ikastetxeetako ikasleek elkarteei 
haien webguneak sortzen laguntzeko eki-
mena da Elgoibartik mundura, Elgoibarko 

Udalak, PuntuEUS fundazioak, Elgoibarko Izarrak 
eta herriko ikastetxeek sustatutakoa, eta joan 
zen ikasturtean hasitako bideari jarraituz, aurten 
herriko elkarteei ez ezik ostalari eta merkatariei 
ere eskaini diete Elgoibartik mundura proiektuan 
parte hartzeko aukera. Izan ere, 2023an Dendar-
tea elkarteak egindako azterketak erakutsi zuen 
Elgoibarko establezimenduen digitalizazio mai-
la txikia zela eta euskararen erabilera sarean, 
apala. Eta aurten, ikastetxeen elkarlanari esker, 
hamar webgune berri garatu dituzte ikasleek, 
lau elkarterenak eta ostalari munduko seirenak. 

Eguaztenean egin zuten bukaera ekitaldia Aita 
Agirre kulturgunean,eta baliatu zuten ekitaldia 
ikasleei egindako lana eskertu eta aitortzeko, eta 
webguneak aurkezteko. 

Hamasei entitatek parte hartu dute ekime-
nean: batetik, hiru ikastetxek (Elgoibar Ikas-
tolak,  IES Elgoibar BHIk eta Meka Lanbide 
Eskolak), eta bestetik, zazpi elkartek eta sei 
ostalarik: Aizu Elgoibarko Ostalaritza Elkarteak, 
Atxutxiamaikak, Bizi Poza txarangak, C.D. Elgoi-
barrek, Debako Arbil jubilatuen elkarteak, Inazio 
Bereziartua musika eskolak, Txankakuak, Gabi 
jatetxeak, Iturri tabernak, King Kong kafetegiak, 
Malape tabernak, Pilon burgerrek eta Txarriduna 
jatetxeak. 

'Elgoibartik mundura' ekimenaren baitan, 
hamar webgune garatu dituzte herriko ikasleek

'Patata minak' antzezlana emango 
dute Elgoibarren hilaren 19an

Ikasturte amaierako jaialdia egin dute 
euskal dantzakoek, Kalegoen plazan

Tertuliak programaren ikasturtea amaitzeko 
Patata minak antzezlana ekarriko dute Elgoiba-
rrera, ekainaren 19an (Kultur Etxeko Sotoan, 
19:00etan). Aitor Vinagret eta Ane Gebara akto-
reak Markelin eta Lexuri dira obran, herriz herri 
dabiltzan patata saltzaile arabarrak. Elgoibarko 
Izarrak, Udalak, AEK euskaltegiak eta Udal Eus-
kaltegiak antolatzen dute Tertuliak. 

Ikasturte amaierako saio eta jaialdietarako 
egunak dira hauek, eta joan zen barikuan Ina-
zio Bereziartua musika eta dantza eskolakoen 
txanda izan zen. Kalegoen plazara irten ziren 
euskal dantzako ikasleak, urtean zehar ikasita-
koa jendaurrean erakustera, eta halakoetan ohi 
legez, jende asko batu zen ikustera. Argazki 
gehiago: barren.eus. 

Biraka dantza taldea ere iritsi da ikasturte 
amaierara, eta aste honetan egin dituzte kur-
tso amaierako jaialdiak. B plana aurkeztu dute, 
hiru egunean zehar, Herriko Antzokian. 150 bat 
dantza ikaslek hartu dute parte, eta denetariko 
dantzak egin dituzte, taldeka. 5 urtetik 65 urte-

ra bitarteko dantzariak biltzen ditu eskolak, eta 
denek hartu dute parte jaialdian. Elgoibarkoak 
izan dira gehienak, baina Soraluzeko talde ba-
tek ere hartu du parte. Datorren astean hartu-
ko ditu oporrak dantza eskolak, udalekuak hasi 
aurretik. 

Sotoan bildu dira 'Gu ere bertsotan' 
egitasmoko ikasleak

Gu ere bertsotan egitasmoko ikasleek Suhar 
Gesalaga eta Joanes Azpillaga bertsolarien 
bisita izan dute aste honetan, eta orain-

goan, ikastetxean beharrean, Kultur Etxeko so-
toan aritu dira hitzekin jolasean. Ikastolako eta 
Herri Eskolako LH4ko eta LH5eko 240 ikasle in-
guruk parte hartzen dute ikasturtero Elgoibarko 
Udalak finantzatutako eta Gipuzkoako Bertso-
zale Elkarteak gidatutako Gu ere bertsotan egi-
tasmoan. Ikasleek astean ordubete eskaintzen 
diete bertsoen bidez ahozkotasuna lantzeari, eta 
lau arlo landu dituzte nagusiki ikasturtean zehar: 
hizkuntza, kultura, musika eta trebetasun per-
tsonalak nahiz sozialak. Ikasturte honetakoa 20. 
edizioa izan da. Eneko Beretxinaga soraluzearrak 
zuzendu ditu aurtengo ikasturteko saioak. 

'B Plana' aurkeztu du Birakak aste honetan

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Etxejabeen komunitate batean, oraingo atezain-automati-
koa hondatuta dagoenez, bideo-atezain batekin ordezkatzea 
adostu dute. Merkataritza-lokaletakoek orain arte ordaindu 
dituzte atezain-automatikoaren mantenu eta konponketak, 
nahiz eta beraiek ez erabili. Jakin nahi nuke ea erabiltzeko 
eskubiderik ba ote duten eta hala izatekotan gastuak zeinek 
ordaindu beharko lituzkeen.

Atezain-automatikoa bideo-atezain batekin aldatzea administrazio 
kontu bat baino ez da. Ezin da interes orokorreko zerbitzutzat hartu, 
oraingoa, efizienteago batekin ordezkatzea edo egokitzea da egingo 
dutena. Hori sarrera kontrolatzeko eta eraikina zaintzeko izango da.
Gastuak fondo komunetik ordaindu badira, lokaleko jabeak eskubidea 
izan behar luke bideo-atezaina erabiltzeko. Baina komunitateak horrela 
izatea nahi ez badu, lokaleko zatia ordaindutakotik deskontatu behar-
ko luke eta kopurua erabiltzaileek bakarrik ordainduko luketen fondo 
gisa gehitu. Horrela, jabe erabiltzaileek bakarrik ordainduko lukete.

Aholkua: Zerbitzua erabiltzeko azpiegitura(kanalizazioa, 
kableak jartzea…) gastuak komunitateak ordaindu beharko 
lituzke. Baina teknikoki zerbitzua bideratzea ezinezkoa bada 
gastuetatik libre geldituko litzateke eta ez luke zerbitzua era-
biltzerik izango.

AHOLKULARI KOLABORATZAILEA
San Bartolome, 2

LANA
Eskaerak
Lanerako prest nago,  berehala 
hasiko nintzateke. Urteetako espe-
rientzia nekazaritzan eta eraikun-
tzan. 623 348 015

Adinekoak eta gaixoak zaintzeko 
prest nago, etxe zein baserrietan. 
Orduka edo etxeko langile moduan.  
Titulu soziosanitarioa daukat.
602 834 107

Adinekoak zaintzeko prest nago, 
16:00etatik aurrera eta asteburue-
tan. Titulu soziosanitario daukat. 
631 020 169

Adinekoak zaintzeko prest nago. 
Esperientzia. 643 097 599

Adinekoak zaintzeko prest lego-
keen erizain lizentziatua naiz. 20 
urte baino gehiagoko esperientzia.  
643 097 648

Adinekoak edo umeak zainduko ni-
tuzke. Lanaldi osora edo orduka, 
etxeetako lanak egiteko ere prest 
nengoke. 643 505 827

Adinekoak zaintzeko prest nago.
Urteetako esperientzia daukat.  
614 114 360

Adinekoak zaintzeko prest nago. 
Titulu soziosanitario daukat eta ur-
teetako esperientzia daukat.    
643 505 662

Adinekoak zaintzeko prest nago, 
orduka edo etxeko langile moduan.
Titulu soziosanitarioa daukat.   
602 490 595

Adinekoak zaintzeko prest nago, 
orduka edo etxeko langile moduan. 
Titulu soziosanitarioa daukat.    
624 121 726

ETXEBIZITZAK
Pisua alokatzen dut uztailean, Za-
rautzen. Bi logela, bi komun, su-
kaldea, egongela eta garajea. Pre-
zioa adosteko. 
652 739 596

KINTOAK
1954an jaiotakoen kinto bazkaria 
ekainaren 28an. 13:00etan luntxa 
Ibai Ondo erretegian; 14:00etan 
argazkia aterako dute eta 14:30ean 
bazkaria Sigman. 65 euro ordaindu 
behar dira Laboral Kutxako kontu 
honetan, ekainaren 18rako: ES04 
3035 0007 23 0071143714  

Merkatu txikiko iragarkiak bi astez argitaratzen ditugu. Salmenta eta alokairu iragarkiak ordaindu egin behar dira.
Etxebizitzak, garajeak eta lokalak: 18€ (alokairua) - 22€ (salmenta). Autoak saltzea: 18€. Bestelakoak: 10€. 

Iragarkiari erretratua jarriz gero, 6€ gehiago ordaindu behar dira. 

BAZKIDEENTZAKO PREZIOAK:
 Etxebizitzak, garajeak eta lokalak: 15€ (alokairua) - 20€ (salmenta). Autoak saltzea: 15€. Bestelakoak: 8€. 

Iragarkiari erretratua jarriz gero, 5€ gehiago ordaindu behar dira. 

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Zorionak, Xune! 
Asteazkenean 3 
urte handi bete 
zenituen. Muxu 
handi bat etxe-
koen partez

Zorionak, Nora eta Malen zuen ur-
tebetetze egunetan. Etxekook asko 
maite zaituztegu. 

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.



28 AGENDA

13 BARIKUA 
11:00 San Antonio Eguna. Meza, hamarretakoa 
eta bazkaria, Urruzunon.
16:30 Odol ateratzeak. Jubilatuen biltokian. 
Txanda hartzeko gotatanta.eus webgunean edo 
whatsapp bidez 623 328 408 zenbakian
16:30 - 19:00 Jolasa kalera. 0-5 urte bitarte-
koentzat, Lekuederren.
17:00 19:00 Herri Kirolak, Ludotekan. 5-12 
urte bitartekoentzat.  
18:30 - 20:30 Kantxetara! 12 eta 18 urte 
bitartekoentzat. 
18:30 Erakusketa: Egur arte tailerreko kaleko 
margo lehiaketan saritutako lanak. Kultur Etxe-
ko erakusketa gelan. Bihar itxiko dute erakus-
keta. 

14 ZAPATUA 
10:00 Akuatloia. Elgoibar Igeriketa Taldeak 
antolatuta, Mintxetako igerilekuetan. 

16 ASTELEHENA 
17:30 Hitzaldia: Gizontasuna, kaiola emoziona-
la. On Giz elkarteak emango du, Lilan. Gizonez-
koentzat izango da. 

18 EGUAZTENA 
19:00 Ameikutz musika eskolakoen ikasturte 
amaierako jaialdia. Mendaron, Herriko Enparan-
tzan. 

19 EGUENA 
19:30 Kontzertua. Inazio Bereziartua musika 
eskolak antolatuta, Maalan. 

20 BARIKUA 
18:30 Pala txapelketako finalak. Lagunak Pilota 
Eskolak antolatuta, Kalegoen plazan. 
18:30 Erakusketa: Egur Arte Eskolako ikasle 
helduen lanak jarriko dituzte ikusgai. Kultur 
Etxean. 

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

EKAINA 
13 BARIKUA    Yudego  
14 ZAPATUA    <Oriesagasti / <Arriola 
15 DOMEKA    <Oruesagasti  
16 ASTELEHENA    Barrenetxea  
17 MARTITZENA    <Soto  
18 EGUAZTENA    Garitaonandia  
19 EGUENA    Arriola  
20 BARIKUA    <Fernandez   

2025 urte guztian, gauez: Mikel Lekunberri Alberdi. 
Isasi, 31 (Eibar) - 943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

14 ZAPATUA
9:00 - 14:00  Kaleko margo lehiaketa. Egur Arte Taile-
rrak antolatuta, parrokiako arkupeetan. 14:30ean banatuko 
dituzte sariak.
09:30 Ur azpiko bataioa, 18 urtetik gorakoentzat. Urbizik 
antolatuta, kiroldegian.
10:00 - 14:30 Herriko baserrietako produktuen salmenta. 
10:00 - 17:00 Herriko baserrietako abereen erakusketa. 
Aita Agirren. 
11:00 Lumagorri eta Basatxerri produktuen dastaketa. 
Zazpiki kultur elkarteak antolatuta, sagardo dastaketa eta 
lehiaketa. 
18:00 Mauxitxa txarangaren kalejira, Mauxi eta Kiribilekin.   
23:00 Nagusien danborrada. Atabal elkarteak antolatuta, 
Kalegoen plazan. 

15 DOMEKA
07:45 Diana, herriko dultzaineroekin.  
Jarraian, sokamuturra, Albara ganadutegiko zezenekin. 
10:00 - 14:30 Artisau azoka, Lekuederren.
11:00 Meza, San Bartolome parrokian. 
12:00 Umeen danborrada. Inazio Bereziartua musika eta 
dantza eskolak antolatuta.  
17:30 Erraldoi, buruhandi eta zezenzikletak, Elgoibarko 
dultzaineroekin.  

TRINITATE JAIAK ELGOIBARREN

13 BARIKUA
19:00 Bizi Poza txarangarekin 
kalejira.  

14 ZAPATUA
17:00 Zuhaitza jasotzea, kan-
paiak eta txapliguak. 

15 DOMEKA
10:00 Mendaroko, Azpeitiko eta 
Azkoitiko txistularien kalejira. 
11:30 Eliz ospakizuna, Men-
daroko eta Itziarko abesbatza-
rekin.   
12:30 Herri Kirolak. Udane Os-
tolaza harri jasotzen eta Eneko 
Otaño eta Ugaitz Mugertza, 
aizkoran.  
Ondoren, Mendaroko trikitilariak.  

16 ASTELEHENA
11:00 Meza, Trinitateko elizan.
Ondoren, Saioa Lizarralde eta 
Leandro Esnaola trikitilariak.  

TRINITATE JAIAK 
MENDARON



II. URTEURRENA 

Javi Arnedo Merino
2023ko ekainaren 10ean hil zen, 64 urte zituela. 

Ekainak dakar eguzki
baita lanbro eta euri

zutaz gogoratuta_malkoak
zaizkigu isuri.

Bihotz barrenak badaki
hezetasun horren berri

ondo maitea zaitugulako
gugaz zagoz, Javi

denbora joanda ere
gugaz zagoz, Javi.

Erre Arte Kuadrilla

II. URTEURRENA

Javi Arnedo Merino
2023ko ekainaren 10ean hil zen, 64 urte zituela.

Etxekoak

Beti esaten zenigun
bizitza ederra dela,
itsaso bortitzak ere
bere xarma baduela,
momentu ilunenetan
argitxo bat dagoela
ta oztopoak oztopo
bizi behar genuela.

Zuk irakatsi zenigun
dena ez dela ospela
keinu txikienei ere
maitasuna dariela,

zenbat gogoratzen dugun
zure begirada epela
eta ondotxo dakigu

horrek batzen gaituela.

II. URTEURRENA 

Antonio Erkiaga Espilla 
2023ko ekainaren 17an hil zen, 95 urte zituela. 

Ez zaitugu inoiz ahaztuko,
ez zaitugu inoiz galduko
gure bihotz barrenean

eramango zaitugu betiko.
Zuzentasunaren eredu beti, 

eta umorearen laguna.

Etxekoak 

